
KHUTBAH PERTAMA 

َ القَْآئلََ   :الحْمَْدُ لَِلّه

ه ٱإنَِّ   دُّواْ    للَّّ تؤُه ن 
ه
أ مُركُُمۡ 

ۡ
َٰتِ ٱيهأ َٰنه مه

ه
بهيۡۡه    لۡۡ مۡتُم  كه حه وَإِذها  ا  هۡلهِه

ه
أ  ٰٓ ن    لنَّاسِ ٱإلَِه

ه
أ

 ِ ۡكُمُواْ ب
دۡلِ  ٱتَه ه ٱ إنَِّ  لعۡه ا يهعظُِكُم بهِِ  للَّّ ه ٱإنَِّ   ۦ   نعِِمَّ َۢا بهصِيٗرا للَّّ مِيعه نه سه  .كَه

ها   إلَ إلَهََ  لاَ  نْ 
َ
أ شْهَدُ 

َ
ُ أ لهَُ   الِلّه شَرَيكَ  لاَ  عَبدُْهُ    ،وحَْدَهُ  دًا  مُحَمه سَي دََناَ  نه 

َ
أ شْهَدُ 

َ
وَأ

د    . وَرسَُولهُُ  مُحمَه وَبَاركَْ علَىَ حَبيَبنََا وشََفَيعنََا  َ وسََل مَْ 
نبْيََاءَ    ،اللههُمه صَل 

َ
الأْ شْرَفَ 

َ
أ

جْمعَيَنَ   ،وَالمُْرسَْليَنَ 
َ
َينَ   ،وَعلَىَ آلهََ وَصَحْبهََ أ ابعَيَنَ لهَُمْ بإَحَْسَان  إلَىَ يوَمَْ الد   . وَالته

ا بَعْدُ  مه
َ
هَا المُْسْلمَُونَ  فَيَآ  ،أ يُّ

َ
ُ  ،أ وصَْيكُمْ وَإِيهايَ بتََقْوَى الِلّه

ُ
 .أ

ُ تَعَالىَ  نتُم    : قاَلَ الِلّه
َ
ها وَأ َ حَقه تُقَاتهَۦَ وَلاَ تَمُوتُنه إلَ هذَينَ ءَامَنُواْ ٱتهقُواْ ٱلِلّه هَا ٱل يُّ

َ
أ يََٰٓ

سۡلمَُونَ   .مُّ
 

SIDANG JUMAAT YANG DIRAHMATI ALLAH SWT, 

Marilah kita meningkatkan ketakwaan kepada Allah SWT dengan 

melaksanakan segala perintah-Nya dan meninggalkan segala larangan-

Nya. Sesungguhnya ketakwaan merupakan benteng utama dalam 

membentuk insan yang berintegriti, amanah dan bertanggungjawab. 

Sebelum mengorak bicara dengan lebih lanjut, saya menyeru kepada 

para jamaah agar memberikan tumpuan sepenuhnya kepada khutbah 

yang disampaikan dan tidak melakukan perkara yang sia-sia. Ketahuilah 

bahawa mendengar khutbah dengan tekun merupakan sebahagian 

daripada kesempurnaan solat Jumaat. Pada kesempatan yang penuh 

keberkatan ini, marilah kita bersama-sama menghayati intipati khutbah 

sempena ulang tahun Ke-59 penubuhan Badan Pencegah Rasuah 

(BPR), yang kini dikenali sebagai Suruhanjaya Pencegahan Rasuah 

Malaysia (SPRM), dengan membawa tema: “Berani dan Radikal, 

Perangi Rasuah: Membina Integriti dalam Era Kecerdasan Buatan 

(AI).” 

 

JAMAAH JUMAAT YANG DIMULIAKAN ALLAH SWT, 

Tema “Berani dan Radikal, Perangi Rasuah” menuntut keberanian untuk 

melakukan perubahan yang tegas terhadap budaya yang membenarkan 

rasuah. Berani bukan bermaksud bertindak tanpa batas. Berani 

bermaksud berani berkata tidak kepada rasuah walaupun tiada siapa 

melihat. Berani menolak pemberian yang tidak sewajarnya. Berani 

melaporkan salah laku. Berani menegur perbuatan yang menyimpang. 

Berani memastikan amanah dilaksanakan dengan betul. Manakala 

pendekatan yang radikal dalam memerangi rasuah hendaklah difahami 

sebagai perubahan yang mendasar, menyeluruh dan tegas terhadap 

punca-punca rasuah, bukan tindakan melampaui batas agama, undang-

undang atau adab. Islam mengajar kita bahawa amanah bukan pilihan, 

tetapi kewajipan. Allah SWT berfirman dalam surah an-Nisa’, ayat 58 

sepertimana yang telah dibacakan diawal khutbah sebentar tadi yang 

bermaksud: “Sesungguhnya Allah menyuruh kamu supaya 

menyerahkan segala jenis amanah kepada ahlinya (yang berhak 

menerimanya), dan apabila kamu menjalankan hukum di antara manusia, 

(Allah menyuruh) kamu menghukum dengan adil. Sesungguhnya Allah 

dengan (suruhan-Nya) itu memberi pengajaran yang sebaik-baiknya 

kepada kamu. Sesungguhnya Allah sentiasa Mendengar, lagi sentiasa 

Melihat.” 

 

Ayat ini sangat relevan kepada setiap lapisan masyarakat, pemimpin, 

penjawat awam, ahli perniagaan, pekerja, ibu bapa, pendidik dan seluruh 

umat Islam. Setiap jawatan adalah amanah. Setiap kuasa adalah 

amanah. Setiap wang yang diurus adalah amanah. Dan setiap keputusan 

yang dibuat akan dipersoalkan di hadapan Allah SWT. 

 

MUSLIMIN YANG BERBAHAGIA, 

Rasuah bukan sekadar kesalahan undang-undang. Rasuah merupakan 

perbuatan yang merosakkan amanah, mencemarkan maruah, menzalimi 

hak orang lain serta menggugat kesejahteraan masyarakat dan negara. 

Allah SWT berfirman dalam surah al-Baqarah, ayat 188: 

كُلوُاْ فَرَيقٗا  
ۡ
َٰلكَُم بيَۡنَكُم بٱَلبََٰۡطَلَ وَتدُۡلوُاْ بهََآ إلَىَ ٱلحۡكُهامَ لتََأ مۡوَ

َ
كُلوُٓاْ أ

ۡ
وَلاَ تأَ

نتُمۡ تَعۡلَمُونَ 
َ
َٰلَ ٱلنهاسَ بٱَلإَۡثمَۡ وَأ مۡوَ

َ
َنۡ أ  ١٨٨م 

Maksudnya: “Dan janganlah kamu makan harta-harta sesama kamu 

dengan jalan yang salah, dan jangan pula kamu menghulurkan harta 

kamu kepada hakim-hakim supaya kamu dapat memakan sebahagian 

daripada harta benda orang lain dengan cara dosa, sedangkan kamu 

mengetahui.” 

 

Ayat ini memberikan peringatan yang jelas bahawa harta dan hak 

manusia tidak boleh diperoleh melalui jalan yang batil. Rasuah mungkin 

bermula dengan perkara yang dianggap kecil. Bermula dengan hadiah, 

layanan istimewa, komisen, tuntutan palsu, salah guna kuasa atau konflik 

kepentingan. Namun apabila perbuatan itu dibiarkan, boleh menjadi 

budaya dan akhirnya merosakkan keseluruhan sistem. 

 

SIDANG JAMAAH YANG DIKASIHI SEKALIAN, 

Kita kini berada dalam era Kecerdasan Buatan atau Artificial 

Intelligence (AI). AI membawa banyak manfaat kepada manusia. 

Teknologi yang membantu dalam pendidikan, perubatan, perniagaan, 

pentadbiran, penyelidikan dan pelbagai sektor. Namun, teknologi yang 

hebat juga boleh disalahgunakan jika manusia tidak mempunyai integriti. 

AI boleh membantu menghasilkan maklumat yang pantas, tetapi AI tidak 

boleh menggantikan nilai amanah dalam diri manusia. AI boleh 

memproses data, tetapi manusia tetap bertanggungjawab terhadap 

keputusan yang dibuat. AI boleh menghasilkan gambar, video dan suara 

yang kelihatan benar, tetapi manusia perlu memastikan maklumat 

tersebut sahih. AI boleh meningkatkan kecekapan, tetapi jika digunakan 

oleh individu yang tidak berintegriti, teknologi boleh menjadi alat untuk 

melakukan penipuan, manipulasi dan salah guna. 

 

Antara cabaran yang perlu diberikan perhatian dalam era AI ialah 

penyalahgunaan identiti digital, pemalsuan dokumen, manipulasi 

maklumat, penipuan dalam talian, kandungan palsu serta penggunaan 

teknologi untuk menyembunyikan transaksi atau perbuatan yang 

melanggar undang-undang. Oleh itu, integriti manusia mesti berkembang 

seiring dengan kecanggihan teknologi. Jangan sampai teknologi menjadi 

semakin pintar, tetapi manusia semakin hilang amanah. 

 

MUSLIMIN YANG BERBAHAGIA, 

Usaha membanteras rasuah bukan tanggungjawab SPRM semata-mata. 

Hal ini merupakan tanggungjawab bersama. Pemimpin perlu 

menunjukkan teladan. Penjawat awam perlu menjaga amanah. Sektor 

swasta perlu membina budaya perniagaan yang bersih. Institusi agama 

perlu mendidik masyarakat tentang amanah. Ibu bapa perlu mendidik 

anak-anak supaya membenci penipuan dan rasuah. Manakala 

masyarakat perlu berani menolak dan melaporkan perbuatan rasuah 

melalui saluran yang sah. Rasulullah SAW memberi peringatan yang 

sangat jelas berkaitan amanah dalam sebuah hadis, Rasulullah SAW 

bersabda: 

مَانةََ إلَىَ مَنَ ائتَْمَنَكَ 
َ
َ الأ د 

َ
 .وَلاَ تَخنُْ مَنْ خَانكََ  ،أ

Maksudnya: “Tunaikanlah amanah kepada orang yang memberikan 

amanah kepadamu, dan janganlah kamu mengkhianati orang yang 

mengkhianatimu.” (Riwayat Abu Dawud dan al-Tirmizi) 

 

Justeru, marilah kita membina budaya yang tidak mengagungkan 

kekayaan yang diperoleh melalui jalan yang salah. Jangan kita bertanya: 

“Berapa banyak yang boleh aku dapat?” Sebaliknya tanyalah: “Apakah 

yang aku terima ini halal, sah dan amanah?” 

 

SIDANG JAMAAH YANG DIRAHMATI ALLAH SWT, 

Bersempena ulang tahun Ke-59 penubuhan Badan Pencegah Rasuah 

(BPR) yang kini dikenali sebagai Suruhanjaya Pencegahan Rasuah 

Malaysia (SPRM), marilah kita memperbaharui tekad untuk menjadikan 

integriti sebagai budaya hidup. Perangi rasuah bukan hanya apabila kita 

memegang jawatan. Perangi rasuah bukan hanya apabila kita melihat 

kesalahan orang lain. Tetapi bermula dengan diri sendiri. Berani menolak 

rasuah. Berani berkata benar. Berani mempertahankan amanah. Berani 

melaporkan salah laku dan berani berubah. Marilah kita membina 

masyarakat yang menjadikan amanah sebagai maruah dan integriti 

sebagai identity diri. 

 

وَ مَِي َظَِعَ ال َََآنَِرَ قهَال َبَََِمَ كهَل َوَ ََلَََِالَلّهَََكَ ارَ ب َ فَِمَ بَََِمَ اكهَيََإَِوَ ََنَِ عَ فَ نَ ،َ َََنَ مَََِهَِي َاَ ََاتَِي َال 
ت ههََََ،مَِي َكَِال  َََرَِكَ الذَوَ  و  َتلَِ  م  مِن كه َو  َمِنذ  بلَ  ت ق  .ََ،و  لِي مه َال ع  َالسَمِي عه و  َهه َََإِنهَه

 
ََلَِ وَ ق َََلهَوَ قهَأ

َاَوَ ذَ هَ 
 
َِوَ ََمَ كهَل َوَ ََلَِ ََمَ ي َظَِعَ ال َََالَلَّ ََرهَفَِغَ ت َسَ أ َ مَِلَِسَ مهَال َََرَِائَِسَ ل ََََي  مِنِي   ؤ  ال مه اتَِو  لِم  س  ال مه و 

و اتَِ م 
َو الْ   م  ي آءَِمِن هه ح 

مِن اتَِالْ   ؤ  ال مه و ههََ،و  فِره ت غ   .مهَي َحَِالرَََرهَوَ فهَغَ ال ََوَ ههَََههَنََإََِف اس 

 تيكس خطبة كدوا 

العَْالمََيَ  َ رَب َ  د  ،اَلحَْمْدُ لَِلّه دَنََ مُحَمه ي َ لَامُ علَََ س َ لَاةُ وَالسه ابَهَ    ،وَالصه آ لََِ وَآَصَْْ وَعلَََ 

يْنَ.  َ لََ يوَْمَ ال 
ِ
حْسَانٍ ا

ِ
 آَجَْْعَي وَمَنْ تبََعَهُمْ بَِ

ُ وَحْدَهُ لَا شَََيكَْ لَُِ  لاه الِلّه
ِ
لََِ ا

ِ
.   ، آَشْهَدُ اَنْ لاه ا دًا عَبْدُهُ وَرَسُوْلُُِ دَنََ مُحَمه ي َ  وَآَشْهَدُ آَنه س َ

ا بعَْدُ  َ   ،آَمه َ آَمَرَكُُْ بَأمَْرٍ عَظَيٍ   ،فيََا عَبَادَ الِلّه َ حَقه تقُاَتَهَ وَاعْلمَُوا آَنه الِلّه هقُوا الِلّه آَمَرَكُُْ    ،اَت

هَ الْكَرَيَْ  لَاةَ وَالتهسْلَيَْ علَََ نبََي َ    .بَِلصه
SIDANG JAMAAH YANG DIKASIHI, 

Mimbar ingin mengingatkan dalam kita berbahagia melayari dunia AI, 
marilah bersama-sama kita memberi perhatian dan mengambil iktibar 
daripada penderitaan saudara-saudara kita di Palestin yang telah sekian 
lama berdepan dengan peperangan, kehilangan nyawa, kemusnahan 
tempat tinggal dan penderitaan kemanusiaan. Pada 7 Oktober 2023, 
dunia menyaksikan satu peristiwa besar yang dikenali sebagai Taufan al-
Aqsa yang kemudiaannya diikuti dengan penderitaan dahsyat rakyat 
Palestin, khususnya di Gaza. Setelah hampir tiga tahun, penderitaan itu 
mengingatkan kita bahawa kezaliman terhadap manusia tidak boleh 
diterima sebagai sesuatu yang biasa atau dilupakan begitu sahaja. 

Justeru, umat Islam hendaklah terus mendoakan keselamatan rakyat 

Palestin, mengambil berat nasib mereka serta menyokong usaha bantuan 

kemanusiaan yang sah. Didiklah generasi muda agar memahami nilai 

keadilan, kemanusiaan dan kebenaran. Marilah kita mengambil 

pengajaran daripada Tufan al-Aqsa agar penderitaan rakyat Palestin tidak 

hanya menjadi berita, tetapi mendorong kita untuk terus prihatin dan 

berdoa. Semoga Allah SWT melindungi rakyat Palestin, memelihara 

kesucian Masjid al-Aqsa, menegakkan keadilan serta menghapuskan 

segala bentuk kezaliman yang telah berlaku terhadap mereka. 

 

تعََالََ:  ُ الِلّه علَيَۡهَ   فقََالَ  صَلُّواْ  ءَامَنوُاْ  ينَ  َ لَّه
 
آ اَ  َٰٓأيَُُّّ يَ    ِّۚ لنهبَ َ

 
آ علَََ  يصَُلُّونَ  َٰٓئَكَتهَُۥ  وَمَلَ    َ لِلّه

 
آ نه 

ِ
ا

دٍ .وَسَل َمُواْ تسَۡلَيماً   دَنََ مُحَمه ي َ دٍ وَعلَََ آ لَ س َ دَنََ مُحَمه ي َ ههُمه صَل َ علَََ س َ كََمَ صَلهيْتَ علَََ    ،الل

بْرَاهَيَ 
ِ
دَنََ ا ي َ بْرَاهَيَ وَعلَََ آ لَ س َ

ِ
دَنََ ا ي َ دٍ ،  س َ دَنََ مُحَمه ي َ دٍ وَعلَََ آ لَ س َ دَنََ مُحَمه ي َ  وَبَِرَكْ علَََ س َ

بْرَاهَيَ 
ِ
دَنََ ا ي َ بْرَاهَيَ وَعلَََ آ لَ س َ

ِ
دَنََ ا ي َ  فَِ العَْالمََيَْ  كََمَ بَِرَكْتَ علَََ س َ

ِ
جَيْدٌ.ا يْدٌ مه هكَ حَََ  ن

َٰٓءَ    آَٰمَي يا رَبه العَلمََي.  ههُمه اغْفَرْ لَلمُْسْلَمَيَ وَالمُْسْلَمَاتَ وَالمُْؤْمَنَيَ وَالمُْؤْمَناَتَ الَأحْيأَ الل

ةَ  حه َ كَينةََ وَالص  لَامَةَ وَالسه كَةَ وَالهدََايةََ وَالسه ةَ وَالبَََْ حََْ ههُمه آَنْزَلَ الره ائمََةَ    مَنُْْمْ وَالَأمْوَاتَ. الل اله

امَةَ  فخَه   وَعلَََ   ڠ اكو دڤرتوان    بكيندا يڠ  يڠ مها موليا سري ڤادوک  كباوه دول   علَََ مَلَكَناَ 

ئيَسَ الَأعْلََ  َٰٓئَرَ   .سابه   نكري توان يڠ تراوتام يڠ دڤرتوا    الره ةَ وَسَأ ههُمه هَذَهَ البَْلَْْ وَاجْعَلَ الل

َٰٓمَنةًَ مُطْمَئَنهةً  حَيٌ.  ،بَلَادَ المُْسْلَمَيَ آ هكَ رَءُوفٌ الره ن
ِ
 ا

وَالفَْتََ  وَالمَْحَنَ  وَالفَْحْشَاءَ وَالمُْنْكَرَ  البَْلَاءَ وَالوَْبَِءَ  عَنها  ادْفعَْ  ههُمَ  وَمَا    ، اَلل مَنْْاَ  مَا ظَهَرَ 

ةً   ،بطََنَ  نََ هَذَا خَاصه ةً  ،مَنْ بلَََْ انَ المُْسْلَمَيَْ عاَمه ءٍ قدََيْرٌ.  ،وَمَنْ بلَُْْ هكَ علَََ كُ َ شََْ ن
ِ
 ا

Ya Allah, ampunkanlah dosa kami dan kedua ibu bapa kami. Peliharalah 

keluarga kami dengan sakinah, mawaddah dan rahmah. Jadikanlah 

rumah tangga kami sebagai madrasah yang menyemai iman dan 

ketakwaan dalam diri anak-anak kami. 

 

Ya Allah, peliharalah akidah kami khususnya di negeri Sabah, agar 

sentiasa berpijak di atas landasan Ahli Sunnah Wal Jamaah. Jauhkanlah 

kami daripada fitnah kesesatan, penyelewengan akidah, dan kekeliruan 

akhir zaman.   

 

Ya Allah, naungilah kehidupan negeri dan juga negara kami dengan 

Rahmat-Mu. Hiasilah diri kami dengan sifat terpuji dan jauhi kami dari sifat 

yang keji. Satukanlah hati kami dalam menegakkan kebenaran dan 

mencegah kemungkaran. Perelokkanlah pekerti kami dengan jalinan 

perpaduan, sentiasa berlapang dada dan mengutamakan sikap tabayyun 

serta ilmu dalam setiap tindakan.  

 

Ya Allah, Ya Rahman Ya Rahim, bantulah saudara-saudara kami yang 

tertindas di bumi barakah Palestin, dan di setiap pelosok alam yang 

dicengkam kezaliman. Jadilah Engkau sebaik-baik Pelindung yang 

memayungi mereka, Penolong yang mengubati duka lara mereka, dan 

Penyokong yang meneguhkan langkah mereka. 

 

Ya Qadiyal hajat, jadikanlah kami dan keturunan kami orang-orang yang 

istiqamah mendirikan solat secara berjamaah di masjid, menunaikan 

zakat, berpuasa pada bulan Ramadan, mengerjakan ibadah haji, 

mewakafkan harta dan berinfaq pada jalan yang Engkau redai. Ya Allah, 

kurniakanlah kami kekuatan agar dapat menghadirkan diri menunaikan 

solat fardu secara berjamaah di masjid, sebagaimana ramainya kami 

hadir menunaikan solat Jumaat pada hari ini. Sesungguhnya hanya 

kepada-Mu jua, Ya Allah tempat kami mengadu dan memohon 

pertolongan. 

 

نةًَ وَفَِ الأَٰٓ  نيَْا حَس َ َٰٓتَناَ فَِ الُّ هناَ آ نةًَ وَقَناَ عذََابَ النهارَ.رَب  خَرَةَ حَس َ

 َ لقُۡرۡبََٰ وَينَْۡىَ ٰ عَنَ   ،عَبَادَ الِلّه
 
 ذَي آ

ِ
يتَآَٰي

ِ
نَ وَا حۡسَ  

ِ
لۡا
 
لعَۡدۡلَ وَآ

 
َ يأَ مُۡرُ بَأ لِلّه

 
نه آ

ِ
ا

لفَۡحۡشَآَٰءَ 
 
لبَۡغۡيَِّۚ يعََظُكُُۡ لعََلهكُُۡ تذََكهرُونَ  آ

 
لمُۡنكَرَ وَآ

 
 ، وَآ

َ فاَذْكُرُوا  وَاسْألَوُهُ مَنْ فضَْلََِ   ،وَاشْكُرُوهُ علَََ نَعَمَهَ يزََدْ كُُْ  ،العَْظَيَْ يذَْكُرْكُُْ  الِلّه

كْرُ  َ يعُْطَكُُْ وَلَََّ ُ يعَْلََُ مَا تصَْنعَُونَ. ،آَكْبََُ   الِلّه وَالِلّه  
 

Disediakan dan diedarkan oleh: 

Bahagian Penyelidikan dan Informasi, Jabatan Hal Ehwal Agama Islam Negeri Sabah 
 

Nota: 

Teks khutbah ini mengandungi potongan ayat-ayat al-Quran dan hadis Rasulullah SAW.  

Mohon jaga dengan cermat dan tidak disepahkan. 
 

Sebarang pertanyaan atau maklum balas, sila hubungi: 

Unit Penerbitan, Bahagian Penyelidikan dan Informasi, Jabatan Hal Ehwal Agama Islam Negeri Sabah 

No. telefon: 088-522127  

E-mel: jheains.penerbitan@gmail.com 

